
DHBVK Drejtoria e Hetimeve të Brendshme dhe Verifikimin e të Kaluarës 

DSP Drejtoria e Standardeve Profesionale 

IPK Inspektorati Policor i Kosovës 

KA  Komisioni i Ankesave 

KBD Komisioni i Brendshëm Disiplinor  

MPB Ministria e Punëve të Brendshme 

PSO Procedura Standarde e Operimit 

Përmbledhje ekzekutive dhe rekomandimet 

___________________________________________________________________________ 
 

Inspektimi nxjerrë në pah se: 

 

 Janë identifikuar dobësi që kërkojnë trajtim, duke përfshirë burimet e pamjaftueshme nga radhët e 

personelit të përhershëm për të përballuar numrin e madh të lëndëve, aspektet teknike dhe kohore 

në përzgjedhjen dhe vazhdimin e mandateve të anëtarëve të përkohshëm zëvendësues, respektimin 

e parimit të përfshirjes në panele të anëtarëve nga komunitetet jo shumicë, apo të gjinisë femërore 

varësisht prej specifikave të rasteve. 
                                                                                    

 Në disa prej mostrave të shqyrtimit disiplinor me panele tre (3) dhe pesë (5) anëtarëshe nuk janë 

hasur procesverbalet dhe procedura e thirrjeve për seancë disiplinore nuk është respektuar në tërësi 

për të gjitha palët. KBD nuk ka në dispozicion disa prej librave të evidencave fizike. 
 

 Pasqyrohet një mbështetje e ulët e rekomandimeve të DHBVK-së nga panelet shqyrtuese të KBD-

së. Disa prej anëtarëve të përhershëm të KBD-së kanë ngarkesa të jashtëzakonshme të përfshirjes 

ne raste, derisa për anëtarët zëvendësues nuk ka pasur një ndarje proporcionale me lëndë.   

 

 

Bazuar në gjetjet, përfundimet dhe nevojën për përmirësim të vazhdueshëm të shërbimeve: 

 

1. IPK-ja i rekomandon Kryesuesit të Komisionit të Brendshëm Disiplinor, që të analizojë gjendjen 

sasiore me burime njerëzore dhe në koordinim me Zyrën e Zëvendës Drejtorit të Përgjithshëm 

për Resurse, të shqyrtojë mundësitë e shtimit të numrit të anëtarëve të përhershëm, duke 

konsideruar numrin aktual si të pamjaftueshëm për të përballuar ngarkesën e punës. 
 

2. IPK-ja i rekomandon Drejtorit të Përgjithshëm të Policisë, që në të ardhmen, proceset e 

përzgjedhjes së anëtarëve zëvendësues të Komisionit të Brendshëm Disiplinor të realizohen me 

kohë, kurse vazhdimi i mandateve të formalizohet sipas rregullave. 
 

3. IPK-ja i rekomandon Kryesuesit të Komisionit Disiplinor, që në të ardhmen të kujdeset që 

përbërja e paneleve shqyrtuese të marrë parasysh edhe specifikat e lëndëve, duke siguruar që 

parimi i përfshirjes së anëtarëve nga radhët e komuniteteve jo shumicë dhe të gjinisë femërore 

do të jetë evident. 
 

4. IPK-ja i rekomandon Kryesuesit të Komisionit të Brendshëm Disiplinor, që të ushtrojë kontroll 

të vazhdueshëm mbi Administratorin e lëndëve disiplinore, të dëshmuar edhe me raporte, për t’u 

siguruar se i njëjti mbanë të plotë dosjet e rasteve, duke përfshirë veç tjerash dhe procesverbalet 

dhe ftesat e të gjitha palëve në procedurë.  
 

5. IPK-ja i rekomandon Kryesuesit të Komisionit të Brendshëm Disiplinor, që në koordinim me 

Drejtorinë e Logjistikës të pajiset me të gjitha llojet e evidencave fizike, siç parashihet me 

Procedurat Standarde të Operimit.   
 

6. IPK-ja i rekomandon Kryesuesit të Komisionit të Brendshëm Disiplinor, që përfshirjen e 

anëtarëve zëvendësues në shqyrtime disiplinore ta bëjë sipas një ndarjeje më të drejtë, duke 

siguruar se i gjithë personeli shtesë kontribuon mjaftueshëm në përmbushjen e mandateve. 

Faktet kyçe 

___________________________________________________________________________ 
 

 

 

    Performanca në trajtimin e lëndëve                                       2021       2022 
 

    Lëndë të realizuara      
 

    Lëndë të bartura nga viti paraprak   

 

 

                Vendimmarrja e KBD-së në raport me DHBVK                        (2022) 
   

     Rekomandime të mbështetura 
   

     Rekomandime të ndryshuara   

 

 

  Vendimmarrja e KBD-së sipas rasteve 

   

Masë e shqiptuar konform rekomandimit  

 

 Masë e ashpërsuar brenda kategorisë së shkeljes 
   

     Masë e ulur për një kategori shkeljesh 
   

     Masë e zbutur brenda kategorisë së shkeljes 
   

I shpallur përgjegjës - I liruar nga masa (neni 61) 
   

I shpallur jo përgjegjës 

 

 

Ngarkesa e personelit të përhershëm (6 zyrtarë)                        
 

 Numri i lëndëve      
   

    Numri i pjesëmarrjeve në shqyrtimin e lëndëve   
   

    Mesatarja e pjesëmarrjeve (lëndë për person)   
   

Numri më i ulët/lartë i pjesëmarrjeve (lëndë për person)   

 

 

Ngarkesa e personelit zëvendësues (23 nga 25) 
 

 Numri i pjesëmarrjeve në shqyrtimin e lëndëve 
   

          Mesatarja e pjesëmarrjeve (lëndë për person)  
   

          Numri më i ulët/lartë i pjesëmarrjeve (lëndë për person) 

 

 

 

                                                                 

                                                                      

90% 91% 
%%

% 10% 9% 
%%

% 

31% 

69% 

310 

648 

108 

16/201 

316 

13 

0/26 

30.5% 

1.6% 

25.8% 

29.6% 

2.8% 

9.6% 

Gjetjet 

kryesore:  
 

  

 

1.    Baza ligjore, organizimi dhe kapacitetet 
 

1.1. Punët policore mbështeten në bazë të gjerë ligjesh e aktesh nënligjore. Punonjësit 

policor gjatë kryerjes së detyrave mund të bien ndesh me rregullat e punës dhe sjelljes, 

gjegjësisht me autorizimet që kanë. Në raste të tilla ata i nënshtrohen procedurave 

disiplinore dhe penale sipas ligjeve të parapara. Kur ata i nënshtrohen procedurave 

ligjore, ekzistojnë dy (2) mekanizma që trajtojnë rastet e tyre: Policia e Kosovës si 

autoritet i brendshëm dhe IPK-ja si mekanizëm i jashtëm i mbikëqyrjes policore. Në 

vitin 2018, IPK-ja ka kryer një inspektim në DHB, si një autoritet që ka kryer hetime 

disiplinore1. DHB-ja pas përfundimit të hetimit disiplinor, me rekomandim lëndën e 

procedon tek KBD-ja, e cila është kompetente për shqyrtimin e lëndëve për shkelje 

disiplinore dhe shqiptimin e masave disiplinore ndaj punonjësve të Policisë2. KBD 

mbështetë punën në legjislacionin primar dhe sekondar, në cilësi të organit shqyrtues 

të lëndëve. Në kuadër të legjislacionit primar është në fuqi Ligji nr. 04/L-076 për 

Policinë, Ligji nr. 03/L-231 për IPK-në dhe Ligji nr. 03/L-212 i Punës, të cilat burojnë   

nga Kushtetuta e Republikës së Kosovës, ndërsa si dytësor duhet cekur Udhëzimin 

Administrativ nr.04/2019-për Shkeljet, Masat dhe Procedurën Disiplinore në Policinë 

e Kosovës. Mbi bazën e këtyre akteve zbatohet edhe PSO (DPPK-01-PSO-03.2).   
 

1.2. KBD është organizuar dhe sistemuar në kuadër të Zyrës së Zëvendës Drejtorit të 

Përgjithshëm për Resurse. KBD është në pritje të funksionalizimit të Strukturës së re 

organizative. Struktura aktuale parasheh që KBD të ketë punonjësit e përhershëm, si 

zyrtarë të uniformuar dhe si shërbyes civil. Sipas kësaj Strukture, numri i paraparë i 

punonjësve në KBD duhet të jetë gjithsej gjashtë (6) punonjës, nga të cilët pesë (5) të 

uniformuar (1 nënkolonel, 1 major, 3 kapitenë dhe 1 staf civil). Struktura parasheh që 

KBD-ja të udhëhiqet nga Kryesuesi me gradën nënkolonel dhe Zëvendësi me gradën 

major, me përgjegjësi menaxhuese dhe drejtuese mbi tre (3) kapitenë si anëtar të 

përhershëm dhe një shërbyes civil për çështje administrative. KBD-ja ka të angazhuar 

një (1) zyrtar administrativ shtesë pa vendim, për shkak të ngarkesës administrative 

me lëndë. Përkundër faktit të numrit të tejkaluar të punonjësve, KBD-ja ka vështirësi 

në përmbushjen e detyrave si rrjedhojë e numrit të madh të lëndëve dhe kompleksitetit 

procedural. Stafi i përhershëm ka përshkrimet e vendeve të punës të aprovuara nga 

Drejtori i Përgjithshëm i Policisë, kurse anëtarëve zëvendësues pas përzgjedhjes iu 

janë lëshuar vendimet për kohë të caktuar në kohëzgjatje prej tre (3) viteve, për detyrat 

shtesë përtej përgjegjësive që kanë në pozitat aktuale.                                                                                                  
 

1.3. Për shqyrtimin e lëndëve dhe shqiptimin e masave disiplinore, KBD-ja angazhon 

edhe personel shtesë me mandat të përkohshëm. IPK-ja është interesuar për procesin 

e fundit të përzgjedhjes së anëtarëve zëvendësues, si dhe kohëzgjatjen e ushtrimit të 

mandateve të anëtarëve të kaluar, meqë të njëjtëve iu kishte kaluar mandati. Udhëzimi 

Administrativ nr. 04/2019 në nenin 53, paragrafi 1, 2, 3 dhe 4, parasheh përzgjedhjen 

e anëtarëve zëvendësues me mandat tre (3) vjeçar. PSO në kapitullin IV parasheh që 

“procedura për përzgjedhjen e anëtarëve zëvendësues të këtij Komisioni fillon tre (3) 

muaj para se të përfundojë mandati i anëtarëve të përzgjedhur”, ndërsa në pikën 13 

parasheh që “nëse vlerësohet se anëtarëve zëvendësues mund t’iu vazhdohet mandati, 

procedura e njëjtë zhvillohet sikur në përzgjedhjen e parë”3. IPK-ja është njoftuar me 

procesin e përzgjedhjes dhe vazhdimit të mandatit të anëtarëve të kaluar. Në tetor të 

vitit 2020, anëtarëve zëvendësues iu ka kaluar mandati dhe në përmbushje të vakuumit 

institucional në rrethana të Pandemisë Covid-19, ishte kërkuar zyrtarisht vazhdimi i 

mandateve të tyre4. Nuk është hasur të jetë formalizuar zgjatja e mandateve të këtyre 

anëtarëve dhe sipas drejtuesve, vazhdimi ishte aprovuar verbalisht. Sa i përket inicimit 

të procesit të ri të përzgjedhjes, sipas shkresës me referencë ZDPR/03/03/093/2021 

                                                 
1 Raport i inspektimit nr. 09/2018 - Menaxhimi i ankesave dhe hetimit disiplinor. 
2 Udhëzimi Administrativ Nr. 04/2019 për Shkeljet, Masat dhe Procedurën Disiplinore në Policinë e Kosovës. 
3 Procedura Standarde e Operimit për Komisionin e Brendshëm Disiplinor, kapitulli IV, pika (paragrafi) 12 
4 Kërkesa me e-mail për zgjatje të mandatit për anëtarë zëvendësues të KBD-së (ZDPR/03/03/816/2020).  

kuptohet se pas takimit konsultativ të datës 27.01.2021 të realizuar nga kryesuesit e 

KBD, KA dhe DHBVK, është propozuar Lista e kandidatëve për anëtarët zëvendësues 

të KBD-së për verifikim të së kaluarës së tyre. 
 

1.4. Për të qenë pjesë e proceseve për shqyrtimin e shkeljeve dhe shqiptimin e masave, 

personeli duhet të përmbushë disa kritere për të qenë pjesë e KBD-së. Në nenin 53 të 

Udhëzimit Administrativ nr. 04/2019, paragrafi 2, përcaktohen një varg kriteresh që 

duhet përmbushur kandidatët për anëtarë të përhershëm dhe zëvendësues të KBD-së, 

veç tjerash edhe të posedojnë standarde të larta etike dhe aftësi për të marrë vendime 

të paanshme (2.2.), si dhe të mos kenë ndonjë masë të rëndë disiplinore në dhjetë (10) 

vitet e fundit dhe të mos jenë nën hetime disiplinore e penale (2.4). IPK ka siguruar 

informacion nga DHBVK, të cilat pasqyrojnë se stafi i përhershëm përmbushë kriteret 

për të qenë pjesë e KBD-së, kurse nga Lista e fundit për verifikimin e të kaluarës së 

kandidatëve zëvendësues, vetëm njëri nga ta nuk ka kaluar procesin e verifikimit5, dhe 

më pas është tërhequr nga Lista finale për anëtar zëvendësues të KBD-së.    
 

1.5. Ndarja e lëndëve, caktimi i paneleve dhe anëtarëve të vetëm shqyrtues është në 

kompetencë të Kryesuesit të KBD-së. PSO në kapitullin III, paragrafi 9 përcakton që 

Kryesuesi në panel disiplinor në përbërje prej pesë (5) anëtarëve obligohet të caktojë 

anëtarët e përhershëm të Komisionit, përjashtimisht mund të caktojë maksimum deri 

në dy (2) anëtarë zëvendësues, si dhe në panelin me tre (3) anëtarë mund të caktojë 

një anëtar zëvendësues, vetëm nëse kërkohet gjithëpërfshirje në cilën do bazë të 

përbërjes së panelit. Nga kontrolli i realizuar mbi të gjitha lëndët shihet se ndarja e 

tyre ka respektuar kompetencën lëndore, meqë ato iu janë ndarë anëtareve të vetëm 

shqyrtues dhe paneleve varësisht prej kategorisë së shkeljeve. Përbërja e paneleve tre 

dhe pesë anëtarëshe ka respektuar parimin mbi numrin e nevojshëm të anëtarëve të 

përhershëm dhe atyre zëvendësues në kuadër të tyre. PSO-ja lidhur me procedurën e 

caktimit të paneleve në kapitullin VI, pika 3 përcakton që Kryesuesi i KBD-së cakton 

anëtarët e panelit nga lista e aprovuar e anëtarëve zëvendësues të Komisionit sipas 

nevojave operacionale të funksionimit dhe duke marrë për bazë specifikat e lëndës. 

PSO-ja më tutje rregullon që nëse shkelësi i supozuar i takon komuniteteve jo shumicë 

të Kosovës apo është i gjinisë femërore, Kryesuesi i KBD-së çdo herë kur është e 

mundur siguron një anëtar të panelit të po atij komuniteti apo të gjinisë së njëjtë. Edhe 

pse PSO-ja nuk obligon që çdoherë kur kemi shkelës të supozuar nga radhët e 

komuniteteve jo shumicë apo të gjinisë femërore, të caktohet nga një anëtar varësisht 

specifikave të rastit, vërehet se në disa situata nuk është respektuar parimi i lartcekur, 

meqë në 16 raste, panelet shqyrtuese në përbërje të tyre nuk kanë pasur anëtar nga 

radhët e komuniteteve jo shumicë, apo të gjinisë femërore. 
 

2.    Rregullat dhe procedurat e shqyrtimit të lëndëve disiplinore 
 

2.1. KBD i pranon lëndët me rekomandim nga DHB dhe është kompetent për shqyrtim 

të tyre për shkelje disiplinore dhe për shqiptimin e masave disiplinore ndaj punonjësve 

të Policisë. Udhëzimi Administrativ nr. 04/2019 dhe PSO përpos që janë udhërrëfyes 

në aspektin procedural, përcaktojnë edhe standardet e punës. IPK duke u referuar në 

këto dokumente, ka marrë parasysh ca kritere për të vlerësuar respektimin e rregullave 

dhe procedurave gjatë trajtimit të rasteve me panele disiplinor dhe anëtar të vetëm 

shqyrtues. Është verifikuar mbajtja e procesverbalit6, pajisja me material disiplinor7, 

                                                 
5 Lista e verifikimit për anëtarët zëvendësues të KBD-së, ZDPO/02/01-01/0422/21, datë 12.04.2021. 
6 PSO në kapitullin XIX, paragrafi 1 parasheh që dosja e shqyrtimit disiplinor të shqyrtuar, veç tjerash duhet të 

përmbaj edhe “procesverbalin e dëgjimit disiplinor (origjinalin). 
7 PSO në kapitullin VII, pika C, paragrafi 1 përcakton që “shkelësi i supozuar ka të drejtë të pajiset me një kopje 

fizike të lëndës disiplinore, të cilën mund ta tërheqë personalisht në zyrat e KD-së apo të kërkojë që të i përcjellët 

në adresën e tij/saj zyrtare të Policisë me obligim të konfirmimit të pranimit”. Kurse, në paragrafin 2 përcaktohet 

që “anëtarët e panelit do të pajisen me kopje të lëndës në mënyrë elektronike përjashtimisht për anëtarët 

zëvendësues, nëse nuk kanë qasje në postën elektronike të Policisë, ju sigurohet kopje fizike”.  

procedura e thirrjeve për seancë disiplinore për palët në procedurë8, procedura e 

shqyrtimit të lëndëve disiplinore (nëse procedura përfundon me kohë)9, procedura e 

administrimit të provave10, procedura e këshillimit dhe votimit11, procedura e marrjes 

së vendimit disiplinor12, procedura e pranimit dhe e procedimit të ankesave13, si dhe 

standardizimi i formularëve për dosjet e shqyrtuara. Janë kontrolluar 30 lëndë, dhjetë 

(10) prej të cilave janë lëndë ku Kryesuesi i Komisionit ka caktuar anëtar individual 

shqyrtues të lëndës disiplinore, dhjetë (10) lëndë ku Kryesuesi ka caktuar anëtarët dhe 

kryesuesin e panelit për shqyrtimin e lëndëve disiplinore në përbërje prej tre (3) 

anëtarësh dhe dhjetë (10) lëndë ku Kryesuesi ka caktuar anëtarët dhe kryesuesin e 

panelit për shqyrtimin e lëndëve disiplinore në përbërje prej pesë (5) anëtarëve. 
 

2.2. Kryesuesi i Komisionit cakton anëtarin e vetëm individual shqyrtues të lëndës 

disiplinore për lëndët disiplinore me rekomandim për shqiptimin e masës disiplinore 

për shkelje të lehta disiplinore si “vërejtje me gojë”, “vërejtje me shkrim”, “ndalesë 

në pagë 5% deri në 20% nga paga bruto deri në dy (2) muaj” dhe masat plotësuese 

“këshillimi mjekësor/psikologjik” dhe “ndalesa e drejtimit të automjeteve deri në 6 

muaj”. Kontrolli i dhjetë (10) lëndëve të shqyrtuar nga anëtarë të vetëm individual vë 

në pah se trajtimi i tyre ka qenë brenda kompetencave që ka pasur autoriteti. Sa i 

përket shqyrtimit me kohë të lëndëve, marrjes së vendimit, pranimit dhe procedimit 

të ankesave, administrimit të vendimeve dhe standardizimit të formularëve në dosje, 

inspektimi ka gjetur se të gjitha këto rregulla dhe procedura janë respektuar në tërësi.  
 

2.3. Paneli tre (3) anëtarësh është kompetent për shqyrtimin e lëndëve të rekomanduar 

për shqiptim të masës disiplinore “ndalesë në pagë nga 5% - 30% prej një (1) deri në 

gjashtë (6) muaj”, “degradim”, “largim nga pozita komanduese”, “transfer disiplinor” 

dhe masa plotësuese disiplinore “këshillim mjekësor /psikologjik”, “trajnim obligues” 

dhe “ndalesë e drejtimit të automjetit të policisë nga një (1) muaj deri në dymbëdhjetë 

(12) muaj”. Kontrolli i dhjetë (10) mostrave, të shqyrtuar nga panele tre anëtarësh vë 

në pah se lëndët janë shqyrtuar brenda kompetencave. Procesverbali për shqyrtimin e 

                                                 
8 PSO në kapitullin VII, pika B, paragrafi 1 përcakton që “ftesat për seancë disiplinore parimisht bëhen me shkrim, 

mirëpo mund të bëhen edhe përmes mjeteve elektronike të komunikimit apo me postë. Ftesat duhet të konfirmohen 

se janë pranuar. Në paragrafin 2 kjo PSO përcakton që “zyrtari i autorizuar i KD-së me të pranuar orarin e 

seancave, emrat e anëtarëve të panelit (anëtarit të vetëm shqyrtues), emrat e palëve tjera në procedurë, do të thërret 

me rregull shtatë (7) ditë para mbajtjes së seancës disiplinore, por jo më vonë se pesë (5) ditë para mbajtjes së 

seancës, përjashtimisht në raste specifike kur kërkohet trajtim urgjent i lëndës edhe më pak se pesë (5) ditë”. 
9 UA nr. 04-2019 në nenin 69 përcakton që KD duhet të përfundojë me procedurat disiplinore dhe të shqyrtimit 

disiplinor brenda 45 ditëve, nga dita e pranimit të lëndës disiplinore me rekomandim nga DHB-ja dhe niveli lokal.  
10 PSO-ja në kapitullin XII, paragrafi 1 përcakton që “prezantimi i provave bëhet sipas rendit të caktuar nga 

Kryesuesi i panelit dhe fillimisht merren në pyetje dëshmitarët pastaj paraqiten provat e prezantuara në raportin 

hetimor, vazhdon paraqitja e mbrojtjes dhe marrjes në pyetje shkelësit të supozuar. Dëshmia e të dëmtuarit 

(ankuesit) si dëshmitar dëgjohet para dëshmive të dëshmitarëve tjerë”. 
11 PSO në kapitullin XIV, paragrafi 5 përcakton që “procesi i këshillimit përfshinë: (a) diskutimin për provat, 

rrethanat dhe rekomandimin, (b) propozimet për statusin e shkeljeve dhe masës disiplinore, (c) harmonizimin e 

propozimeve dhe qëndrimeve, (d) deklarimin përfundimtar për rekomandimin dhe propozimet”. Ndërsa, në 

paragrafin 6, PSO përcakton që “kryesuesi i Panelit pasi që të përfundoj me këshillim, nëse deklarimet 

përfundimtare të të gjithë anëtarëve të panelit janë unike, konstatohet se vendimi është marr me konsensus. Nëse 

ka unanimitet në vendime, nuk shkohet në votim. Anëtarët e panelit deklarohen për pajtim unanim”. 
12 PSO në kapitullin XV, paragrafi 1 përcakton që “paneli disiplinor, vendimin e merr me votim të fshehtë, nëse 

paraprakisht nuk ka konsensus. Kryesuesi i panelit numëron votat, komunikon rezultatin e votimit dhe shpall 

vendimin e panelit disiplinor. Rezultati i votimit dhe shpallja e vendimit evidentohen në formular të veçantë dhe 

është pjesë e procesverbalit. Në paragrafin 4 përcaktohet që “Kryesuesi i panelit duhet të përpiloj vendimin 

disiplinor dhe tetë (8) ditëve nga dita e komunikimit të vendimit, të i shërbej palët me kopje të tij”. 
13 PSO në kapitullin XVI, paragrafi 1 përcakton që “çdo palë në procedurë disiplinore ka të drejtë të parashtrojë 

ankesë ndaj cilitdo vendim disiplinor. Kurse, paragrafi 5 i këtij kapitulli përcakton që “Komisioni Disiplinor apo 

autoriteti tjetër vendimmarrës me të pranuar ankesën ndaj vendimit disiplinor, jo më vonë se pesë (5) ditë nga dita 

e pranimit, ankesën bashkë me lëndën e kompletuar disiplinore ia dërgon Komisionit për Ankesa”. 

lëndës disiplinore nuk është hasur në tre (3) mostra14. Procedura e thirrjeve për seancë 

nuk është respektuar në tërësi për të gjitha palët në të gjitha mostrat. Në tre (3) mostra, 

IPK-ja nuk ka vlerësuar respektimin e procedurës së administrimit të provave në 

mungesë të procesverbaleve. Sa i përket shqyrtimit me kohë të lëndëve disiplinore, 

këshillimit dhe votimit, marrjes së vendimit, pranimit dhe procedimit të ankesave, 

administrimit të vendimeve, përdorimit të formularëve standard, në të gjitha rastet 

janë respektuar rregullat dhe procedurat.  
 

2.4. PSO parasheh shqyrtim të lëndëve disiplinore në përbërje prej pesë (5) anëtarëve 

për lëndët e rekomanduara “ndërprerje e marrëdhënies së punës”. Inspektimi vë në 

pah se në dhjetë (10) mostra, panelet i kanë shqyrtuar ato në kuadër të kompetencave 

që kanë pasur. Procesverbali për shqyrtimin e lëndës disiplinore është gjetur në shtatë 

(7) nga dhjetë (10) mostra15, ndërsa procedura e thirrjeve për seancë disiplinore nuk 

është respektuar në tërësi për gjitha palët në të gjitha mostrat. Në tre (3) raste, IPK-ja 

nuk ka vlerësuar respektimin e procedurës së administrimit të provave në mungesë të  

procesverbaleve. Sa i përket shqyrtimit me kohë të lëndëve, këshillimit dhe votimit, 

marrjes së vendimit, procedimit të ankesave, administrimit të vendimeve, përdorimit 

të formularëve standard të dosjes, në gjithë rastet janë respektuar rregullat- procedurat.   
 

3.    Evidenca fizike dhe elektronike 
 

3.1. Fokus i këtij inspektimi ka qenë edhe verifikimi i evidencave fizike. PSO-ja në 

kapitullin XIX parasheh llojet e evidencave që duhet mbajtur në Zyrën e KBD-së, si: 

Fletoren e pranim-dorëzimit të shkresave dhe vendimeve të Komisionit, Fletoren e 

regjistrimit të raportit dhe lëndës disiplinore duke përfshirë të dhëna nga momenti i 

pranimit të raportit e deri te marrja dhe procedimi i vendimit të Komisionit, Fletoren 

me referenca të shkresave hyrëse, Fletoren me referenca të shkresave dalëse, Fletoren 

me shënime të pranim-dorëzimit të shkresave dhe vendimeve dhe Dosjen e historikut 

të Komisionit Disiplinor. Inspektimi ka gjetur se Zyra e KBD-së nuk i ka gjitha të 

librat që parasheh kapitulli XIX i PSO-së. Sipas të gjeturave, KBD-ja tani e sa vite 

administron Dosjen për historikun disiplinor dhe dy libra zyrtar të evidencave, Librin 

e evidencave të shkresave dalëse dhe Librin e evidencave të shkresave hyrëse, libra 

këto që inkorporojnë gjitha procedurat dhe përgjegjësitë nga pika A deri në E.  
 

3.2. Gjatë inspektimit është vërejtur se KBD-ja krahas evidencës fizike mban edhe atë 

elektronike. Evidenca elektronike ofron mundësinë e administrimit të më shumë të 

dhënave për rastet dhe e bën më të lehtë administrimin e tyre. Evidenca elektronike e 

të dhënave menaxhohet nga Zyrtarja e Lartë Administrative, që është përgjegjëse për 

regjistrimin, procedimin dhe arkivimin e lëndëve. Qasja në evidencë është e kufizuar, 

me mundësi qasjeje të Kryesuesit të KDB-së dhe Zëvendësit të tij. 
 

4.    Indikatorët e performancës 
 

4.1. Në vitin 2022 janë pranuar 33% më pak lëndë për shqyrtim disiplinor, krahasuar 

me një vit më parë. Përqindja e lëndëve të mbetura në vitin 2021 dhe 2022 nga totali 

i përgjithshëm i lëndëve të disponueshme mbetet afërsisht në nivelin e njëjtë (9-10%), 

kurse në vitin e fundit numri i lëndëve të mbetura në fund vit është më i reduktuar se 

një vit më parë, si rezultat i rënies së numrit të lëndëve. Numri i shkelësve të supozuar 

të përfshirë në shqyrtim disiplinor ka qenë 502 nga 310 lëndë. IPK-ja është njohur se 

KBD ka nxjerrë 531 vendime, nga të cilat me 383 sosh ka shpallur përgjegjës shkelësit 

e supozuar dhe me 45 vendime ka liruar nga përgjegjësia shkelësit e rekomanduar për 

masë. Pjesa tjetër e vendimeve lidhen me pushim të procedurës disiplinore, pezullimin 

e procedurës disiplinore, shtyrjen e shqyrtimit disiplinor, hetimin plotësues, si dhe 

rishqyrtimin e lëndëve me vendimin e KA-së. 
 

                                                 
14 0646-PK-2021, 0209-PK-2022 dhe 0300-PK-2022. 
15 0690-PK-2019, 252-PK-2019 dhe 0020-PK-2022. 

4.2. IPK-ja ka pasur fokusin edhe te vendimmarrja e KBD-së për t’u njohur me faktin 

se sa panelet shqyrtuese me tre e pesë anëtarë, si dhe anëtarët e vetëm shqyrtues kanë 

marrë parasysh rekomandimet e DHBVK-së. Sipas të dhënave zyrtare, derivuar nga 

383 vendime, me të cilat janë shpallur përgjegjësit e shkeljeve disiplinore dhe 45 

vendime tjera, me të cilat janë liruar nga përgjegjësia shkelësit e supozuar, vihet në 

pah se rreth 31% e rekomandimeve të DHBVK-së janë mbështetur nga KBD dhe nga 

to kanë pasuar edhe masat. Rreth 69% rekomandimeve tjera të DHBVK-së nuk janë 

mbështetur, masat janë ndryshuar, apo shkelësit e supozuar janë liruar nga masat me 

gjithë faktin se janë shpallë përgjegjës konform nenit 61 ose janë shpallë jo përgjegjës. 

Duke marrë parasysh të dhënat nga tabela nr. 1, vërehet se panelet me tre (3) anëtarë 

kanë ndryshuar masat e rekomanduara deri në 85% të rasteve, duke mbështetur vetëm 

15% të rekomandimeve të DHBVK-së. Rekomandimet e DHBVK-së më tepër janë 

marrë parasysh nga anëtarët e vetëm shqyrtues dhe panelet me pesë (5) anëtarë (80% 

përkatësisht 71% të rekomandimeve). Rreth 1/10 e rekomandimeve të DHBVK-së 

nuk janë përfillur dhe shkelësit e supozuar me masë të rekomanduar, pas procedurës 

së shqyrtimit disiplinor nga KBD-ja, janë shpallur jo përgjegjës.  
 

Tabela nr. 1 - Analizë mbi vendimmarrjen e Komisionit të Brendshëm Disiplinor 

Masa e shqiptuar 

apo liruar 

Lëndët e trajtuara gjatë vitit 2022  

Gjithsej Një anëtar  Tre anëtar Pesë anëtar 

Masë e shqiptuar konform 

rekomandimit të DHB 

80% 15% 71% 30.5% 

Masë e ashpërsuar brenda 

kategorisë së shkeljes 

3% 2% 0% 1.6% 

Masë e ulur për një 

kategori të shkeljeve 

0% 35% 1% 25.8% 

Masë e zbutur brenda 

kategorisë së shkeljes 

3% 34% 23% 29.6% 

I shpallur përgjegjës - 

i liruar nga masa (neni 61) 

0% 4% 

 

0% 2.8% 

I shpallur jo përgjegjës 14% 10% 5% 9.6% 
 

4.3. Personeli i përhershëm i KBD-së në 

vitin e fundit ka qenë i tëri i përfshirë në 

shqyrtimin e lëndëve disiplinore me 648 

përfshirje në raste/shqyrtime disiplinore, 

por për shkak të lëvizjeve brenda organit 

dhe jashtë tij, ngarkesa e personelit me 

lëndë nuk ka qenë e njëjtë. Ka raste kur 

një zyrtar i përhershëm ka qenë i përfshirë 

deri në 201 lëndë për shqyrtim, si anëtar i 

vetëm shqyrtues, apo si pjesë e paneleve. 

Mesatarisht një nga gjashtë punonjësit e 

përhershëm është përfshirë në 108 lëndë. 

Personeli zëvendësues i KBD-së ka pasur 

316 përfshirje në raste. Ka raste kur zyrtarë zëvendësues të KBD-së janë përfshirë në 

26 lëndë për shqyrtim. Një nga këta 25 punonjës është përfshirë në mesatarisht 13 

lëndë. Janë identifikuar dy zyrtarë, të cilët nuk kanë qenë të përfshirë në asnjë lëndë.     

Vlerësimi i 

përgjithshëm 

(përfundime) 

  

 

 

Bazuar në gjetjet e inspektimit, IPK-ja vlerëson se: 
 

 KBD-ja ka bazë të mjaftueshme ligjore për të mbështetur përmbushjen e mandatit. 

Burimet njerëzore të cilësuar të përhershme nuk mjaftojnë për të përballuar numrin 

e madh të lëndëve. Procesi i përzgjedhjes së anëtarëve të përkohshëm zëvendësues 

dhe ai i vazhdimit të mandateve të anëtarëve të kaluar është përcjellë me dobësi të 

aspektit teknik dhe kohor. Procedura e përzgjedhjes së anëtarëve zëvendësues 

është zhvilluar në harmoni me ligjin. Personeli i përhershëm dhe ai zëvendësues 

përmbushin standardet që të jenë pjesë e proceseve për shqyrtimin e shkeljeve dhe 

shqiptimin e masave. Ndarja e lëndëve ka respektuar kompetencën lëndore dhe 

ato u janë ndarë anëtarëve të vetëm shqyrtues/paneleve, varësisht prej kategorisë 

së shkeljeve. Përbërja e paneleve ka respektuar parimin mbi numrin e nevojshëm 

të anëtarëve të përhershëm dhe zëvendësues. Ka raste kur nuk është respektuar 

parimi i përfshirjes së anëtarëve nga komunitetet jo shumicë, a të gjinisë femërore 

varësisht specifikave të rasteve. 
                                                                                    

 Lëndët disiplinore me një anëtar shqyrtues janë trajtuar brenda kompetencave, me 

kohë dhe në kuadër të rregullave në fuqi. Lëndët me panele tre dhe pesë anëtarësh 

janë trajtuar brenda kompetencave, me kohë dhe në kuadër të rregullave, por me 

disa vërejtje (procesverbalet nuk janë hasur në të gjitha lëndët, si dhe procedura e 

thirrjeve për seancë nuk është respektuar në tërësi për të gjitha palët). 
   

 KBD-ja nuk posedon gjithë librat e evidencës, ashtu siç parashihet me PSO, kurse 

evidenca elektronike mbahet nga administratori i veçantë dhe përmban informata 

të mjaftueshme mbi rastet, proceset dhe palët. 
 

 KBD-ja ka mbështetur 1/3 e rekomandimeve të DHBVK-së, derisa ka rrëzuar 1/10 

e rekomandimeve, duke i shpallur shkelësit e supozuar si jo përgjegjës. Tek disa 

anëtarë të përhershëm janë identifikuar ngarkesa të jashtëzakonshme me lëndë, 

derisa për anëtarët zëvendësues nuk ka pasur një ndarje proporcionale të lëndëve.   

Përmbledhja e rekomandimeve dhe Plani i Veprimit 

Nr. Rekomandimi Niveli i 

prioritetit 

Komentet e strukturës 

policore16 (në origjinal) 

Plani i 

veprimit 

1. IPK-ja i rekomandon Kryesuesit të 

Komisionit të Brendshëm Disiplinor, 

që të analizojë gjendjen sasiore me 
burime njerëzore dhe në koordinim 

me Zyrën e Zëvendës Drejtorit të 
Përgjithshëm për Resurse, të 

shqyrtojë mundësitë e shtimit të 

numrit të anëtarëve të përhershëm, 
duke konsideruar numrin aktual si të 

pamjaftueshëm për të përballuar 

ngarkesën e punës.  

-I- 

 

 

Kryesuesi i Komisionit 

Disiplinor me prioritet do të 

analizoj ngarkesën e punës të 
stafit aktual dhe në koordinim me  

Zëvendës Drejtorin e 
Përgjithshëm të PK-së, do të 

shqyrtojë mundësinë e shtimit të 

numrit të anëtarëve të 
përhershëm.  

K3 

2023 

2. IPK-ja i rekomandon Drejtorit të 

Përgjithshëm të Policisë që në të 

ardhmen, proceset e përzgjedhjes së 

anëtarëve zëvendësues të Komisionit 

të Brendshëm Disiplinor të 
realizohen me kohë, kurse vazhdimi i 

mandateve të formalizohet sipas 

rregullave. 

-II- Kryesuesi i Komisionit 

Disiplinor, së bashku me zyrën e 

Stafit të Drejtorit të 

Përgjithshëm të PK-së, do të 

ndërmerr veprimet e nevojshme 
që në të ardhmen, proceset e 

përzgjedhjes apo edhe të 

vazhdimit të mandateve të 
anëtarëve zëvendësues, të 

formalizohet sipas rregullave. 

Në 

vazhdimësi 

3. IPK-ja i rekomandon Kryesuesit të 
Komisionit Disiplinor, që në të 

ardhmen të kujdeset që përbërja e 
paneleve shqyrtuese të marrë 

parasysh edhe specifikat e lëndëve, 

duke siguruar që parimi i përfshirjes 
së anëtarëve nga radhët e 

komuniteteve jo shumicë dhe të 

gjinisë femërore do të jetë evident. 

-I- Kryesuesi i Komisionit 
Disiplinor do të jetë i kujdesshëm 

që në të ardhmen çdo herë kur 
është e mundur, ashtu siç 

parashihet me akte ligjore dhe 

nënligjore në fuqi, në përbërje të 
paneleve shqyrtuese, të caktoj 

anëtar sipas specifikave të 

lëndës disiplinore, nga radhët e 

komuniteteve jo shumicë dhe të 

gjinisë femërore. 

Në 
vazhdimësi 

4. IPK-ja i rekomandon Kryesuesit të 
Komisionit të Brendshëm Disiplinor, 

që të ushtrojë kontroll të 
vazhdueshëm mbi Administratorin e 

lëndëve disiplinore, të dëshmuar 

edhe me raporte, për t’u siguruar se 
i njëjti mbanë të plotë dosjet e 

rasteve, duke përfshirë veç tjerash 

dhe procesverbalet dhe ftesat e të 
gjitha palëve në procedurë.  

-II- Kryesuesi i Komisionit 
Disiplinor në të ardhmen do të 

ushtrojë inspektime ad-hoc, 
periodike dhe të 

jashtëzakonshme, tek stafi 

mbështetës që merret 
drejtpërdrejtë me administrimin 

e lëndëve disiplinore, për t’u 

siguruar se dosjet e rasteve janë 
duke u mirëmbajtur sipas 

procedurave të punës në tërësinë 
e dokumenteve të nevojshme, 

përfshirë veç tjerash dhe 

procesverbalet dhe ftesat për 
palët në procedurë. 

Në 
vazhdimësi 

5. IPK-ja i rekomandon Kryesuesit të 

Komisionit të Brendshëm Disiplinor, 
që në koordinim me Drejtorinë e 

-III- Kryesuesi i Komisionit 

Disiplinor në mënyrë periodike 
dhe sipas nevojës do të kërkoj që 

K4 

2023 

                                                 
16 Komentet e strukturës policore janë përmbajtje e tekstit autentik të saj dhe në to nuk ka pasur ndërhyrje. Ato 

janë pranuar me shkrim pas takimit përmbyllës të datës 19.07.2023, të realizuar nga përfaqësues të Departamentit 

të Inspektimit të IPK-së dhe strukturës policore të inspektuar.   

Logjistikës të pajiset me të gjitha 
llojet e evidencave fizike, siç 

parashihet me Procedurat Standarde 

të Operimit.   

në koordinim me Drejtorinë e 
Logjistikës të pajiset me të gjitha 

llojet e librave për mbajtjen e 

evidencave sipas procedurave. 

6.  IPK-ja i rekomandon Kryesuesit të 

Komisionit të Brendshëm Disiplinor, 

që përfshirjen e anëtarëve 
zëvendësues në shqyrtime disiplinore 

ta bëjë sipas një ndarjeje më të 

drejtë, duke siguruar se i gjithë 
personeli shtesë kontribuon 

mjaftueshëm në përmbushjen e 
mandateve. 

-I- Kryesuesi i Komisionit 

Disiplinor në të ardhmen do të 

jetë i kujdesshëm që sa here që 
është e nevojshme të caktoj 

anëtar në panele shqyrtuese nga 

lista  e anëtarëve zëvendësues, 
këtë  do ta bëjë  sipas një ndarje 

të drejtë dhe proporcionale për 
të gjithë nga lista.  

K3 

2023 

   


